
RAQAMLI IQTISODIYOT SHAROITIDA 
INVESTITSIYA SIYOSATINI 
TAKOMILLASHTIRISH YO‘NALISHLARI: 
O‘ZBEKISTON VA RIVOJLANAYOTGAN 
DAVLATLAR QIYOSIY TAHLILI

Annotatsiya. Mazkur maqolada raqamli iqtisodiyot sharoitida investitsiya siyosatini takomillashtirish masalalari O‘zbekiston 
va ayrim rivojlanayotgan davlatlar misolida qiyosiy tahlil qilindi. Tadqiqot davomida 2024-2025-yillar kesimida to‘g‘ridan-
to‘g‘ri xorijiy investitsiyalar (FDI) dinamikasi, internet qamrovi darajasi hamda raqamli infratuzilmaning rivojlanish 
ko‘rsatkichlari o‘rganildi. O‘zbekiston, Qozog‘iston va Estoniya tajribasi asosida investitsiya siyosati samaradorligiga 
raqamli omillarning ta’siri baholandi.

Tahlil natijalari shuni ko‘rsatdiki, investitsiya jarayonlarini raqamlashtirish, elektron hukumat tizimlarini rivojlantirish 
hamda ma’lumotlar bazalarini integratsiyalash investitsiya muhitining jozibadorligini oshirishga xizmat qiladi. Shu 
bilan birga, hududiy raqamli tafovutlar, institutsional muammolar hamda raqamli boshqaruv mexanizmlarining to‘liq 
integratsiyalashmaganligi investitsiya siyosati samaradorligini cheklovchi omillar sifatida aniqlandi.

Tadqiqot asosida O‘zbekiston sharoitida investitsiya siyosatini takomillashtirish bo‘yicha amaliy tavsiyalar ishlab chiqildi.

Kalit soʻzlar: raqamli iqtisodiyot; investitsiya siyosati; to‘g‘ridan-to‘g‘ri xorijiy investitsiyalar (FDI); raqamli infratuzilma; 
elektron hukumat; investitsiya jozibadorligi; qiyosiy tahlil; rivojlanayotgan davlatlar.

Abstract. This article examines the issues of improving investment policy in the context of the digital economy through a 
comparative analysis of Uzbekistan and selected developing countries. The study analyzes the dynamics of foreign direct 
investment (FDI), internet penetration rates, and digital infrastructure development indicators for the period 2024-2025. 
Based on the experiences of Uzbekistan, Kazakhstan, and Estonia, the impact of digital factors on the effectiveness of 
investment policy is assessed.

The findings indicate that the digitalization of investment processes, the development of e-government systems, and the 
integration of information databases contribute to enhancing investment attractiveness. At the same time, regional digital 
disparities, institutional challenges, and the incomplete integration of digital governance mechanisms are identified as 
limiting factors affecting investment policy effectiveness.

Based on the analysis, practical recommendations for improving investment policy in Uzbekistan under digital economy 
conditions are proposed.

Key words: digital economy; investment policy; foreign direct investment (FDI); digital infrastructure; e-government; 
investment attractiveness; comparative analysis; developing countries.

Аннотация. В статье рассматриваются вопросы совершенствования инвестиционной политики в условиях 
цифровой экономики на основе сравнительного анализа опыта Узбекистана и отдельных развивающихся стран. 
В исследовании проанализирована динамика прямых иностранных инвестиций (ПИИ), уровень проникновения 
интернета и показатели развития цифровой инфраструктуры за период 2024-2025 годов.

На примере Узбекистана, Казахстана и Эстонии оценено влияние цифровых факторов на эффективность 
инвестиционной политики. Результаты анализа показали, что цифровизация инвестиционных процессов, развитие 
систем электронного правительства и интеграция информационных баз данных способствуют повышению 
инвестиционной привлекательности.

Вместе с тем выявлены такие ограничивающие факторы, как региональные цифровые диспропорции, 
институциональные проблемы и неполная интеграция механизмов цифрового управления. По итогам 
исследования разработаны практические рекомендации по совершенствованию инвестиционной политики 
Узбекистана в условиях цифровой экономики.

Ключевые слова: цифровая экономика; инвестиционная политика; прямые иностранные инвестиции (ПИИ); 
цифровая инфраструктура; электронное правительство; инвестиционная привлекательность; сравнительный 
анализ; развивающиеся страны.

K I R I S H
So‘nggi yillarda raqamli texnologiyalarning jadal rivojlanishi jahon iqtisodiyotining tarkibiy tuzilmasiga 

sezilarli ta’sir ko‘rsatmoqda. 
Raqamli infratuzilmaning kengayishi, axborot-kommunikatsiya texnologiyalarining ommalashuvi hamda 

elektron boshqaruv tizimlarining joriy etilishi investitsiya jarayonlarini yangi bosqichga olib chiqmoqda. 
Xalqaro tashkilotlar hisobotlariga ko‘ra, global investitsiya oqimlarining muhim qismi tobora raqamli 

iqtisodiyot bilan bog‘liq loyihalarga yo‘naltirilmoqda [1]. Bu holat investitsiya siyosatini shakllantirish va amalga 
oshirish jarayonida raqamli omillarni inobatga olish zaruratini kuchaytirmoqda.

Raqamli iqtisodiyot sharoitida investitsiya jarayonlari an’anaviy mexanizmlardan farqli ravishda tezkorlik, 
shaffoflik va samaradorlik tamoyillariga asoslanadi. Xususan, raqamli boshqaruv vositalari investitsiya 
loyihalarini ro‘yxatga olish, ekspertizadan o‘tkazish, monitoring qilish va baholash jarayonlarini soddalashtiradi 
hamda tranzaksiya xarajatlarini kamaytiradi [2]. Shu bilan birga, keng polosali internet tarmoqlari va elektron 
davlat xizmatlarining rivojlanishi biznes yuritish qulayligini oshirib, investitsiya muhitining jozibadorligini 
mustahkamlaydi [3].

Rivojlanayotgan davlatlar tajribasi shuni ko‘rsatadiki, raqamli transformatsiyani izchil amalga oshirayotgan 
mamlakatlarda investitsiya siyosati yanada moslashuvchan va samarali tus olmoqda. Raqamli platformalar 
orqali investitsiya jarayonlarini boshqarish, ma’lumotlar bazalarini integratsiyalash hamda investorlar bilan ochiq 
muloqotni ta’minlash investitsiya oqimlarining barqarorligini oshirishga xizmat qiladi [4]. Shu bois investitsiya 
siyosatini takomillashtirishda raqamli infratuzilma va texnologik omillarning roli tobora ortib bormoqda.

O‘zbekiston Respublikasida ham so‘nggi yillarda investitsiya muhitini yaxshilash va raqamli 
transformatsiyani jadallashtirish bo‘yicha keng ko‘lamli islohotlar amalga oshirilmoqda. “Raqamli O‘zbekiston 
– 2030” strategiyasida iqtisodiyot tarmoqlarini raqamlashtirish, elektron hukumat tizimini rivojlantirish hamda 
investitsiya jarayonlarini zamonaviy axborot texnologiyalari asosida takomillashtirish ustuvor vazifa sifatida 
belgilangan [5]. Investitsiya siyosatini liberallashtirish, xorijiy investitsiyalarni jalb qilish hamda infratuzilmani 
modernizatsiya qilish bo‘yicha amalga oshirilayotgan chora-tadbirlar mamlakatning investitsiya jozibadorligini 
oshirishga qaratilgan.

Biroq raqamli iqtisodiyot sharoitida investitsiya siyosatining samaradorligini rivojlanayotgan davlatlar 
tajribasi bilan qiyosiy tahlil qilish masalasi yetarli darajada tizimli o‘rganilmagan. Raqamli infratuzilmaning 
rivojlanish darajasi, elektron boshqaruv mexanizmlari va investitsiya siyosati natijadorligi o‘rtasidagi bog‘liqlikni 
aniqlash dolzarb ilmiy vazifa bo‘lib qolmoqda. Shu munosabat bilan mazkur tadqiqotning maqsadi — raqamli 
iqtisodiyot sharoitida investitsiya siyosatini takomillashtirish yo‘nalishlarini aniqlash, O‘zbekiston tajribasini 
ayrim rivojlanayotgan davlatlar bilan qiyosiy asosda baholash hamda amaliy tavsiyalar ishlab chiqishdan iborat.

M A V Z U G A  O I D  A D A B I Y O T L A R  S H A R H I
Raqamli iqtisodiyot va investitsiya siyosati o‘rtasidagi bog‘liqlik masalasi so‘nggi yillarda xalqaro ilmiy 

adabiyotlarda keng o‘rganilmoqda. Xususan, UNCTAD hisobotlarida global investitsiya oqimlarining tarkibiy 
tuzilmasida raqamli iqtisodiyot bilan bog‘liq loyihalar ulushi ortib borayotgani ta’kidlanadi [1]. Raqamli 
infratuzilmaning rivojlanishi investitsiya muhitining barqarorligi va jozibadorligiga ijobiy ta’sir ko‘rsatishi qayd 
etiladi. Shuningdek, investitsiya siyosatini raqamli transformatsiya jarayonlari bilan uyg‘unlashtirish zarurati 
alohida e’tirof etilgan [2].

Jahon banki tadqiqotlarida raqamli infratuzilma va keng polosali internet tarmoqlarining rivojlanishi 
biznes yuritish qulayligini oshirishi, bu esa investitsiya oqimlariga bevosita ta’sir ko‘rsatishi ilmiy asoslangan 
[3]. Raqamli platformalar orqali davlat xizmatlarini ko‘rsatish investitsiya jarayonlarida shaffoflikni ta’minlab, 
investorlar ishonchini mustahkamlashi ta’kidlanadi.

OECD tomonidan olib borilgan tahlillarda davlat boshqaruvini raqamlashtirish investitsiya siyosati 
samaradorligini oshirishning muhim omili sifatida baholanadi [4]. Xususan, investitsiya jarayonlarini elektron 
monitoring qilish, ma’lumotlar bazalarini integratsiyalash hamda ochiq axborot tizimlarini joriy etish orqali 
investitsiya loyihalarining natijadorligini oshirish mumkinligi ko‘rsatib o‘tilgan.

O‘zbekiston misolida ham raqamli iqtisodiyot va investitsiya siyosati o‘rtasidagi bog‘liqlik dolzarb ahamiyat 
kasb etadi. “Raqamli O‘zbekiston – 2030” strategiyasida iqtisodiyot tarmoqlarini raqamlashtirish hamda 
investitsiya jarayonlarini elektron tizimlar orqali boshqarish ustuvor vazifa sifatida belgilangan [5]. Biroq mavjud 
ilmiy manbalar tahlili shuni ko‘rsatadiki, raqamli iqtisodiyot sharoitida investitsiya siyosati samaradorligini 
rivojlanayotgan davlatlar kesimida qiyosiy baholash yetarli darajada tizimli amalga oshirilmagan.

Shu nuqtai nazardan, mazkur tadqiqotda O‘zbekiston tajribasini ayrim rivojlanayotgan davlatlar bilan 
solishtirish asosida investitsiya siyosatini takomillashtirish yo‘nalishlarini aniqlash maqsad qilingan. Bu 
yondashuv mavjud ilmiy ishlardagi metodologik bo‘shliqni to‘ldirishga xizmat qiladi.

T A D Q I Q O T  M E T O D O L O G I YA S I
Mazkur tadqiqotda raqamli iqtisodiyot sharoitida investitsiya siyosatini takomillashtirish yo‘nalishlarini 

aniqlash maqsadida kompleks yondashuv qo‘llanildi. Tadqiqot jarayonida nazariy va empirik tahlil usullaridan 
foydalanildi.

Tadqiqotning metodologik asosini qiyosiy tahlil, statistik tahlil, tizimli yondashuv hamda mantiqiy 
umumlashtirish usullari tashkil etadi. Qiyosiy tahlil yordamida O‘zbekiston Respublikasining investitsiya siyosati 
ko‘rsatkichlari ayrim rivojlanayotgan davlatlar tajribasi bilan solishtirildi. Tadqiqot doirasida mintaqaviy va 
iqtisodiy rivojlanish darajasi jihatidan o‘xshash bo‘lgan davlatlar tajribasi o‘rganildi.

Tahlil uchun quyidagi asosiy ko‘rsatkichlar tanlab olindi:
• to‘g‘ridan-to‘g‘ri xorijiy investitsiyalar (FDI) hajmi;
• raqamli infratuzilmaning rivojlanish darajasi (internet qamrovi, elektron hukumat indeksi);
• investitsiya muhitining jozibadorlik ko‘rsatkichlari;
• elektron davlat xizmatlari va raqamli boshqaruv tizimlarining mavjudligi.
Ma’lumotlar bazasi sifatida xalqaro tashkilotlarning rasmiy hisobotlari hamda milliy statistik manbalardan 

foydalanildi [1–4]. Tahlil davri sifatida 2023-2025-yillar oralig‘i tanlandi. Mazkur davr raqamli transformatsiya 
jarayonlarining jadallashuvi bilan tavsiflanadi.

Statistik ma’lumotlarni qayta ishlash jarayonida dinamik qatorlar tahlili, nisbat ko‘rsatkichlari hamda 
strukturaviy tahlil usullaridan foydalanildi. Olingan natijalar asosida investitsiya siyosati samaradorligining 
raqamli omillar bilan o‘zaro bog‘liqligi aniqlanib, uni takomillashtirish yo‘nalishlari ishlab chiqildi.

Shuningdek, tadqiqot jarayonida induksiya va deduksiya usullaridan foydalanilib, nazariy xulosalar empirik 
ma’lumotlar asosida umumlashtirildi. Mazkur yondashuv tadqiqot natijalarining ilmiy asoslanganligini ta’minladi.

T A H L I L  V A  N A T I J A L A R
Raqamli iqtisodiyot sharoitida investitsiya siyosati samaradorligini baholashda to‘g‘ridan-to‘g‘ri xorijiy 

investitsiyalar (FDI) asosiy ko‘rsatkichlardan biri hisoblanadi. World Bank ma’lumotlariga ko‘ra, 2024-yilda FDI 
net inflows (% of GDP) ko‘rsatkichlari quyidagicha shakllangan [6] (1-jadval).

1-jadval. FDI net inflows (% of GDP), 2024-yil1

Davlat FDI (% of GDP), 2024-yil
O‘zbekiston 2,5 %
Qozog‘iston 0,7 %
Estoniya −8,0 %

Tahlil natijalari shuni ko‘rsatadiki, 2024-yilda O‘zbekistonning FDI ko‘rsatkichi Qozog‘istonga nisbatan 
yuqoriroq bo‘lgan. Estoniyada esa mazkur ko‘rsatkich manfiy qiymatni qayd etgan bo‘lib, bu holat kapital chiqimi 
yoki reinvestitsiya hajmining qisqarishi bilan izohlanadi.

2025-yilning uchinchi choragi bo‘yicha CEIC Data ma’lumotlariga ko‘ra, O‘zbekistonda FDI hajmi YaIMga 
nisbatan 3,3 % ni tashkil etgan [7]. Mazkur ko‘rsatkich 2024-yilga nisbatan o‘sish tendensiyasini namoyon etadi.

Ushbu dinamika O‘zbekistonda investitsiya muhitini liberallashtirish hamda raqamli boshqaruv 
mexanizmlarini joriy etish investitsiya oqimlariga ijobiy ta’sir ko‘rsatayotganini tasdiqlaydi.

Raqamli infratuzilma va internet qamrovi (2024–2025-yillar)

1	  Manba: World Bank Data [6].

Raqamli infratuzilmaning rivojlanish darajasi investitsiya jozibadorligini belgilovchi muhim omillardan biri 
hisoblanadi. World Bank ma’lumotlariga ko‘ra, internetdan foydalanuvchilar ulushi quyidagicha shakllangan [8] 
(2-jadval).

2-jadval. Internetdan foydalanuvchilar ulushi (% aholi), so‘nggi mavjud ma’lumot2

Davlat Internet foydalanuvchilari (%)
O‘zbekiston 89 %
Qozog‘iston 93 %
Estoniya 92 %

Qozog‘iston va Estoniyada internet qamrovi 90 foizdan yuqori bo‘lib, bu mazkur davlatlarda raqamli 
infratuzilmaning nisbatan yuqori darajada rivojlanganligini ko‘rsatadi. O‘zbekistonda ham internet qamrovi 
sezilarli darajada oshgan bo‘lsa-da, hududlar kesimida tafovutlar saqlanib qolmoqda.

Estoniya alohida e’tiborga loyiqdir. UN E-Government Survey ma’lumotlariga ko‘ra, ushbu mamlakat 
elektron hukumat rivojlanish indeksi (EGDI) bo‘yicha yetakchi davlatlardan biri hisoblanadi [9]. Bu holat 
investitsiya jarayonlarining keng qamrovli raqamlashtirilganligini anglatadi.

2024-2025-yillar kesimida o‘tkazilgan qiyosiy tahlil quyidagi xulosalarni shakllantirish imkonini berdi:
Birinchidan, O‘zbekistonda 2024-2025-yillarda FDI ko‘rsatkichlarining ijobiy dinamika namoyon etishi 

investitsiya siyosatining izchil liberallashtirilishi hamda raqamli boshqaruv tizimlarining joriy etilishi bilan 
bevosita bog‘liqdir.

Ikkinchidan, Qozog‘istonda internet qamrovi yuqori darajada bo‘lishiga qaramay, FDI ko‘rsatkichining 
nisbatan pastligi raqamli infratuzilmaning o‘zi yetarli emasligini, investitsiya siyosati sifati va institutsional 
muhitning barqarorligi ham muhim omil ekanini ko‘rsatadi.

Uchinchidan, Estoniya misolida raqamli davlat modeli investitsiya jarayonlarini maksimal darajada 
soddalashtirish imkonini bergan bo‘lsa-da, FDI ko‘rsatkichlarining manfiy qiymatda shakllanishi global iqtisodiy 
sharoit va kapital oqimlarining siklik o‘zgarishlari bilan izohlanadi.

Shunday qilib, tahlil natijalari shuni ko‘rsatadiki, investitsiya siyosati samaradorligi faqat FDI hajmi bilan 
emas, balki raqamli infratuzilmaning rivojlanish darajasi, elektron boshqaruv tizimlarining samaradorligi hamda 
institutsional muhitning sifat ko‘rsatkichlari bilan ham kompleks tarzda bog‘liqdir. O‘zbekiston uchun ustuvor 
vazifa — raqamli boshqaruv mexanizmlarini hududlar kesimida yanada chuqurlashtirish hamda investitsiya 
jarayonlarini to‘liq integratsiyalashdan iborat.

X U L O S A  V A  T A K L I F L A R
O‘tkazilgan tahlil natijalari shuni ko‘rsatadiki, raqamli iqtisodiyot sharoitida investitsiya siyosati 

samaradorligi ko‘p jihatdan raqamli infratuzilmaning rivojlanish darajasi, elektron boshqaruv tizimlarining 
integratsiyalashuv darajasi hamda institutsional muhit sifati bilan bevosita bog‘liqdir. 2024-2025-yillar kesimida 
O‘zbekiston, Qozog‘iston va Estoniya misolida amalga oshirilgan qiyosiy tahlil investitsiya jarayonlarining 
raqamlashtirilishi investitsiya muhitining jozibadorligini oshirishda muhim omil ekanini tasdiqlaydi. O‘zbekistonda 
2024-2025-yillarda FDI ko‘rsatkichlarining ijobiy dinamika namoyon etishi amalga oshirilayotgan investitsiya 
siyosati hamda raqamli transformatsiya jarayonlarining samaradorligini anglatadi. Shu bilan birga, rivojlangan 
raqamli infratuzilmaga ega davlatlar tajribasi investitsiya jarayonlarini yanada soddalashtirish, shaffoflikni 
oshirish va boshqaruv mexanizmlarini chuqur integratsiyalash zarurligini ko‘rsatadi. Tadqiqot natijalari asosida 
investitsiya jarayonlarini to‘liq raqamlashtirish, investitsiya loyihalarini ro‘yxatdan o‘tkazish, ekspertiza, monitoring 
va baholash bosqichlarini yagona elektron platforma orqali amalga oshirish mexanizmini kuchaytirish zarurligi 
asoslandi. Shuningdek, hududiy raqamli tafovutni qisqartirish maqsadida qishloq va chekka hududlarda raqamli 
infratuzilmani kengaytirish hamda investitsiya loyihalarining hududiy diversifikatsiyasini rag‘batlantirish muhim 
ahamiyat kasb etadi. Elektron hukumat tizimlarini investitsiya siyosati bilan chuqur integratsiyalash, davlat 
organlari ma’lumotlar bazalarini yagona axborot tizimiga birlashtirish investitsiya jarayonlarining tezkorligi 
va shaffofligini oshirishga xizmat qiladi. Bundan tashqari, investitsiya loyihalarining samaradorligini real vaqt 
rejimida baholash imkonini beruvchi raqamli monitoring mexanizmini joriy etish hamda raqamli iqtisodiyot 
va investitsiya boshqaruvi sohasida malakali mutaxassislar tayyorlash investitsiya siyosati natijadorligini 
ta’minlovchi muhim omillardan biridir. Xalqaro ilg‘or tajribalarni, xususan, Estoniya kabi raqamli rivojlangan 
davlatlar amaliyotini milliy sharoitga moslashtirish investitsiya jarayonlarini soddalashtirish va boshqaruv 
samaradorligini oshirish imkonini beradi. Umuman olganda, raqamli iqtisodiyot sharoitida investitsiya siyosatini 

2	  Manba: World Bank Data [8].

takomillashtirish bo‘yicha tizimli va kompleks yondashuv O‘zbekistonning investitsiya jozibadorligini yanada 
oshirish, investitsiya oqimlarini barqarorlashtirish hamda iqtisodiy o‘sishni jadallashtirishga xizmat qiladi.

FOYDALANILGAN ADABIYOTLAR RO‘YXATI
1.	 UNCTAD. World Investment Report 2023: Investing in Sustainable Energy for All. — Geneva: United Nations, 2023. 

— 205 bet.
2.	 UNCTAD. World Investment Report 2024: Investment Facilitation and Digital Government. — Geneva: United Nations, 

2024. — 184 bet.
3.	 World Bank. Digital Development Overview 2022. — Washington, DC: World Bank Group, 2022. — 96 bet.
4.	 OECD. Roadmap for Sustainable Investment Policy Reforms in Uzbekistan. — Paris: OECD Publishing, 2025. — 156 

bet.
5.	 O‘zbekiston Respublikasi Prezidenti. “Raqamli O‘zbekiston – 2030” strategiyasi to‘g‘risida: Farmon. — Toshkent, 

2020. — 32 bet.
6.	 World Bank. Foreign Direct Investment, Net Inflows (% of GDP) — World Development Indicators. — Washington, DC: 

World Bank, 2024. — Ma’lumotlar bazasi.
7.	 CEIC Data. Uzbekistan Foreign Direct Investment (% of GDP), 2025. — CEIC Database, 2025. — Statistik ma’lumotlar 

bazasi.
8.	 World Bank. Individuals Using the Internet (% of Population) — World Development Indicators. — Washington, DC: 

World Bank, 2024. — Ma’lumotlar bazasi.
9.	 United Nations. E-Government Survey 2024. — New York: United Nations, 2024. — 312 bet.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 2

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


